
P I N G A A R N E R S I U I N E Q 

Kalaallit Nunaanni pinerluttulerineq pillugu inatsisip 

allanngortinneqarnissaa pillugu inatsisissatut siunnersuutissatut 

missiliuut  

 (Kalaallit Nunaanni pinerluuteqarsimasunut inissiisarfinni 

pissaanermik atuisarneq) 

 

Pinerluttulerineq pillugu inatsimmi § 222, imm. 1 malillugu, isertitsivimmi 

sulisut inissinneqarsimasumut pissaanermik atuisinnaapput 

persuttagaanissamik ulorianartoqalersinnaanera pinngitsoortinniarlugu 

imaluunniit imminut toqunnissaq allatulluunniit imminut ajoqusernissaq 

pinngitsoortinniarlugu sakkortoorujussuarmik akiuunneq anigorniarlugu, 

qimaanissaq pinngitsoortinniarlugu qimaannerluunniit unitsinniarlugu 

imaluunniit iliuusereqqussaasoq piviusunngortikkumallugu 

taamaaliornissaq pigasuartumik pisariaqartillugu aamma tamanna pillugu 

sulisut peqqusinerat tigummisaasup malinngippagu 

malikkumanngippaguluunniit. 

 

Pissaanermik atuineq pinerluttulerineq pillugu inatsimmi § 222, imm. 2. 

naapertorlugu pisinnaavoq tigusinikkut, ajatsinikkut aamma 

anaartaanikkut. 

 

Kalaallit Nunaanni Eqqartuussiveqarneq pillugu Siunnersuisoqatigiit 

innersuussutigisimavaat Kalaallit Nunaanni isertitsivinni sulisut aamma 

periarfissinneqassasut qasilitsumik seqqittaatit eqqornaveeqqutillugu 

tigummisanut atornissaannut. 

 

Tamanna tunngavigalugu inatsisissatut siunnersuutissatut missiliuummi  

siunnersuutigineqarpoq pinerluttulerineq pillugu inatsimmi § 222, imm. 2-

mi tamatumunnga inatsisitigut tunngavissiisoqassasoq. 

Aammattaaq inatsisissatut siunnersuutissatut missiliuummi 

siunnersuutigineqarpoq pinerluttulerineq pillugu inatsimmi § 222, imm. 2-

mi pissaanermik atueriaaseq ajatsineq peerneqassasoq. Allannguut taanna 

aqutsinikkut allannguutigitinneqareerpoq taamaalillunilu tamanna 

inatsisissatut siunnersuummi kinguneqartinneqarluni. 

 


